Na osnovu člana 19. stav 1. Zakona o Vladi Federacije Bosne i Hercegovine ("Službene novine Federacije BiH", broj 1/94, 8/95, 58/02 i 19/03), člana 194. stav 3. i člana 310. stav 1. Zakona o privrednim društvima ("Službene novine Federacije BiH", broj 23/99, 45/00, 2/02, 6/02 i 29/03), Vlada Federacije Bosne i Hercegovine, na 47. sjednici održanoj 28. februara 2008. godine, donijela je 

U R E D B U
O IZMJENAMA UREDBE O VRŠENJU OVLAŠĆENJA
ORGANA FEDERACIJE BOSNE I HERCEGOVINE U
PRIVREDNIM DRUŠTVIMA SA UČEŠĆEM
DRŽAVNOG KAPITALA

Član 1.

U Uredbi o vršenju ovlaštenja organa Federacije Bosne i Hercegovine u privrednim društvima sa učešćem državnog kapitala ("Službene novine Federacije BiH", broj 48/05 i 42/06) u članu 2. stavu 2. iza riječi "Hercegovine" stavlja se zarez i dodaju riječi": na prijedlog nadležnog federalnog ministarstva", a riječi: "ako je to predviđeno posebnim zakonom ili nadležni federalni ministar" se brišu.


Član 2.

Član 8. mijenja se i glasi:
"Nominiranje kandidata za imenovanje članova Nadzornog odbora u privrednom društvu Vlada Federacije Bosne i Hercegovine vrši u onolikom broju osoba koji odgovara razmjeri učešća državnog kapitala u ukupnom kapitalu privrednog društva."


Član 3.

U članu 9. u stavu 1. riječi: "federalnog organa" zamjenjuju se riječima: "Vlade Federacije Bosne i Hercegovine", a iza riječi: " tačka brišu se brojevi 3, 6, 7 i 11.
Stav 2. se briše.
U stavu 4. riječi: "nadležnog organa" zamjenjuju se riječima: "Vlada Federacije Bosne i Hercegovine", a broj 3. zamjenjuje se sa 2.
U stavu 3. briše se "i 2.".


Član 4.

Stav 3. mijenja se i glasi prije odlučivanja u skupštini imenovani punomoćnik je dužan pribaviti mišljenje organa koji je izdao punomoćje o pitanjima iz člana 246. tač. 1. do 16. Zakona o privrednim društvima osim tačke 11. za koju Vlada daje mišljenje na prijedlog organa.
Bez pribavljenog mišljenja o pitanjima iz stava 2. ovog člana, punomoćnik ne može odlučivali u skupštini.
Izuzetno od odredbe slava 4, ovog člana punomoćnik može punopravno odlučivati ukoliko do sjednice nije dobio traženo mišljenje nadležnog organa, odnosno Vlade Federacije BiH.


Član 5.

U članu 11. u stavu 2. riječi: "član Vlade čije ministarstvo vrši ovlasti po osnovu državnog kapitala", zamjenjuje se riječima: "resorno ministarstvo, uz saglasnost premijera Federacije Bosne i Hercegovine/predsjednika Vlade Federacije Bosne i Hercegovine, a po tačkarna za koje Vlada daje saglasnost ili mišljenje.


Član 6,

U članu 12. stav 1. mijenja se i glas;: "Član Nadzornog odbora i punomoćnik u skupštini odgovorni su za svoj rad organu koji ga je nominirao i imenovao odnosno koji je izdao punomoćje i Vladi Federacije Bosne i Hercegovine.
Predsjednik ili član Nadzornog odbora pored odgovornosti iz stava 1. ovog člana za svoj rad odgovaraju prema odredbama cl. 270. do 274. Zakona o privrednim društvima"


Član 7.

Ova Uredba stupa na snagu narednog dana od dana objavljivanja u "Službenim novinama Federacije BiH".


V broj 132/08 
28. februara/veljače 2008. godine 
Sarajevo 

Premijer
dr. Nedžad Branković, s.r

